ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԼՈՌՈՒ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ


1. Իրավական ակտի անհրաժեշտությունը 
«Հայաստանի Հանրապետության Լոռու մարզպետարանին գումար հատկացնելու և Հայաստանի Հանրապետության կառավարության 2014 թվականի դեկտեմբերի 18-ի N1515-Ն որոշման մեջ փոփոխություն կատարելու մասին» ՀՀ կառավարության որոշման նախագծի մշակման համար հիմք է հանդիսացել Հայաստանի Հանրապետության կառավարության 2011 թվականի ապրիլի 21-ի N 482-Ն որոշմամբ հաստատված` Հայաստանի Հանրապետության սահմանային անվտանգության և պետական սահմանի համալիր կառավարման ապահովմանն ուղղված 2011-2015 թվականների միջոցառումների ծրագիրը:
 
2. Ընթացիկ իրավիճակը և խնդիրները
ՀՀ կառավարության 2011 թվականի դեկտեմբերի 8-ի «ՀՀ Տավուշի մարզի Բագրատաշենի, Շիրակի մարզի Բավրայի և Լոռու մարզի Ձորամուտի (Գոգավան) գյուղական համայնքների, ֆիզիկական և իրավաբանական անձանց սեփականությունը հանդիսացող հողամասերի և օբյեկտների նկատմամբ բացառիկ՝ գերակա հանրային շահ ճանաչելու և հողերի կատեգորիան փոխելու մասին»  № 1777-Ն որոշման 3-րդ կետի 3-րդ ենթակետի հանձնարարականի ՀՀ Լոռու մարզի Ձորամուտ համայնքի վարչական տարածքում գտնվող պետական սահմանի <<Գոգավան>> անցման կետի արդիականացման ծրագրի իրականացման նպատակով բացառիկ գերակա շահ է ճանաչվել համայնքի վարչական սահմաններում գտնվող տարբեր նպատակային նշանակության 7.583 հեկտար հողամասերի նկատմամբ, որոնք օրենքով սահմանված կարգով սեփականության գործընթացի ավարտից հետո պետք է փոխադրվեին հատուկ նշանակության հողերի կատեգորիա: 
Այդ հողամասերից քաղաքացիների սեփականություն հանդիսացող 5.5 հեկտար վարելահողի և 0.586 հեկտար տնամերձ հողամասերի համար կնքվել են առուվաճառքի պայմանագրեր և սեփականատերերին վճարվել է ՀՀ  կառավարության 2011թ. դեկտեմբերի 8-ի թիվ 1746-Ա որոշմամբ նախատեսված փոխհատուցման գումարները: Փոխհատուցումից հրաժարվել և պայմանագիր չի կնքել մեկ բնակիչ 204.5 քմ տնամերձի համար՝ Լևոնյան Անժելա Խաչիկի (հավելված № 1-ի ցանկից՝  Ձորամուտ համայնք գ. Գոգավան, 9-րդ կետ) : Կնքված 10 առուվաճառքի պայմանագրերից 5-ը ստացել են պետական գրանցում, իսկ 5 պայմանագիր սահմանված կարգով պետական գրանցում չեն ստացել իրավունքների պետական գրանցման մասով գումար նախատեսված չլինելու պատճառով և բաց է թողնվել պայմանագրերի իրավունքների պետական գրանցման մեկ ամսյա ժամկետը:  Դրանք են 
     1. Չնավարյան Թենգիզ Աղասինի (հավելված № 1-ի ցանկից՝  Ձորամուտ համայնք գ. Գոգավան, 1-ին և 5-րդ կետեր),
     2. Սարգսյան Լյովա Շահենի (հավելված № 1-ի ցանկից՝  Ձորամուտ համայնք               գ. Գոգավան, 8-րդ կետ),
     3. Քոսյան Իրինա Լևոնի (հավելված № 1-ի ցանկից՝  Ձորամուտ համայնք գ. Գոգավան, 10-րդ կետ),
     4. Պողոսյան Գրիգոր Նահապետի (հավելված № 1-ի ցանկից՝  Ձորամուտ համայնք    գ. Գոգավան, 11-րդ կետ), որոնց համար անհրաժեշտ է կնքել նոր առուվաճառքի պայմանագրեր և ներկայացնել պետական գրանցման
Վերը նշված որոշման հավելված     № 1 ցանկի Ձորամուտ (Գոգավան) համայնքի 12-ից մինչև 26-րդ կետերում նշված Ձորամուտի (Գոգավան) համայնքային սեփականություն հանդիսացող՝ հատուկ նշանակության հողերի կատեգորիա փոխադրված հողամասերի անհատույց մշտական օգտագործման իրավունքով հանձնումը (ամրացումը) ՀՀ ֆինանսների նախարարությանը իրականացնելու նպատակով նույնպես ՀՀ Լոռու մարզպետարանին գումար չի հատկացվել: 

3. Առկա խնդիրների առաջարկվող լուծումները
«Հայաստանի Հանրապետության Լոռու մարզպետարանին գումար հատկացնելու և Հայաստանի Հանրապետության կառավարության 2014 թվականի դեկտեմբերի 18-ի N1515-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունմամբ կիրականացվի ՀՀ Լոռու մարզի Ձորամուտ համայնքի վարչական տարածքում գտնվող պետական սահմանի <<Գոգավան>> անցման կետի արդիականացման ծրագրի իրականացման նպատակով բացառիկ գերակա շահ ճանաչված համայնքի վարչական սահմաններում գտնվող տարբեր նպատակային նշանակության 7.583 հեկտար հողամասերի նկատմամբ, Հայաստանի Հանրապետության իրավունքների պետական գրանցումը և հողամասերի նպատակային նշանակության փոփոխությունից հետո մշտական օգտագործման իրավունքով ՀՀ ֆինանսների նախարարությանը հանձնումը:
 
4. Կարգավորման նպատակը և բնույթը
Հայաստանի Հանրապետության կառավարության 2011 թվականի ապրիլի 21-ի N 482-Ն որոշմամբ հաստատված` Հայաստանի Հանրապետության սահմանային անվտանգության և պետական սահմանի համալիր կառավարման ապահովմանն ուղղված 2011-2015 թվականների միջոցառումների ծրագրի իրականացում:

5. Նախագծի մշակման գործընթացում ներգրավված ինստիտուտները և անձինք
Հայաստանի Հանրապետության Լոռու մարզպետարան
6. Իրավական ակտի կիրարկման դեպքում ակնկալվող արդյունքը
ՀՀ կառավարության 2011 թվականի դեկտեմբերի 8-ի «ՀՀ Տավուշի մարզի Բագրատաշենի, Շիրակի մարզի Բավրայի և Լոռու մարզի Ձորամուտի (Գոգավան) գյուղական համայնքների, ֆիզիկական և իրավաբանական անձանց սեփականությունը հանդիսացող հողամասերի և օբյեկտների նկատմամբ բացառիկ՝ գերակա հանրային շահ ճանաչելու և հողերի կատեգորիան փոխելու մասին»  № 1777-Ն որոշման 3-րդ կետի 3-րդ ենթակետի հանձնարարականի կատարում, ՀՀ Լոռու մարզի Ձորամուտ համայնքի վարչական տարածքում գտնվող պետական սահմանի <<Գոգավան>> անցման կետի արդիականացման ծրագրի իրականացում:





































ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերի ընդունման անհրաժեշտության բացակայության մասին


	1
	Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

	





ՏԵՂԵԿԱՆՔ
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին


Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:

